
BHARATH S AMACHAR DI G I TAL

2, జులై 2026, గురువారం భారత్ సమాచార్

ప్రభుత్వ భూకబ్జా దారులపై చర్యలు తీసుకోవాలి

భారత్ సమాచార్.నెట్, కామారెడ్డి:ప్రభుత్వ భూములను

ఆక్రమించిన వారిపై వెంటనే చర్యలు తీసుకోవాలని

కోరుతూ కామారెడ్డి జిల్లా మద్నూర్ మండల ప్రజా పరిషత్

కార్యాలయంలో బుధవారం ఎంపీడీవో వెంకట్

సత్యనారాయణ రెడ్డికి గ్రామస్థులు వినతిపత్రం

సమర్పించారు. మద్నూర్ మండలంలోని చిన్న ఎక్ల ర

గ్రామంలో ప్రభుత్వ స్థ లం ఆక్రమణకు గురైందని, గ్రామ

పంచాయతీకి చెందిన భూమిని వ్యక్తి గత అవసరాల కోసం

వినియోగిస్తున్నారని వారు ఆరోపించారు. ప్రభుత్వ

ఆస్తులను పరిరక్షించేందుకు అధికారులు తక్షణమే

స్పందించాలని వినతిలో కోరారు.

గ్రామానికి చెందిన ఓ వ్యక్తి  తన ఇంటి ముందు ఉన్న గ్రామ

పంచాయతీ స్థ లంలో ఇంటి మెట్ల నిర్మాణం చేపట్టారని, ఈ

నిర్మాణం ద్వారా ప్రభుత్వ భూమిలో గణనీయమైన భాగాన్ని

ఆక్రమించారని గ్రామస్థులు తెలిపారు. అంతేకాకుండా అదే

ప్రాంతంలో ఉన్న గ్రామ పంచాయతీ బోరుబావిని రాళ్లతో

మూసివేయడం వల్ల ప్రజలకు ఇబ్బం దులు తలెత్తే పరిస్థి తి

ఏర్పడిందని పేర్కొన్నారు. ప్రభుత్వ ఆస్తులను ఈ విధంగా

ఆక్రమించడం గ్రామాభివృద్ధికి ఆటంకంగా మారుతోందని

వారు ఆవేదన వ్యక్తం  చేశారు.

ఈ అంశంపై గతంలో పలుమార్లు  సంబంధిత అధికారులకు

ఫిర్యాదులు చేసినప్పటికీ ఎలాంటి స్పష్టమైన చర్యలు

తీసుకోలేదని గ్రామస్థులు ఆరోపించారు. ఫిర్యాదులను

పరిశీలించినట్లు  మాత్రమే చూపించి, సమస్యను

పరిష్కరించకుండా నిర్లక్ష్యం చేశారని పేర్కొన్నారు. దీంతో

ప్రభుత్వ భూములు క్రమంగా ఆక్రమణలకు

గురవుతున్నాయని, బాధ్యులపై చర్యలు తీసుకోకపోతే

ఇటువంటి సంఘటనలు మరింత పెరిగే అవకాశం ఉందని

వారు అభిప్రాయపడ్డా రు.

ప్రభుత్వ భూమిని వెంటనే సర్వే చేసి అసలు హద్దు లను

గుర్తిం చాలని, ఆక్రమణకు గురైన భూమిని తిరిగి ప్రభుత్వ

ఆధీనంలోకి తీసుకురావాలని వినతిపత్రంలో కోరారు. అలాగే

భూ కబ్జాకు పాల్పడిన వారిపై చట్టపరమైన కఠిన చర్యలు

తీసుకోవడంతో పాటు భవిష్యత్తు లో ఇలాంటి ఆక్రమణలు

జరగకుండా అధికారులు ప్రత్యేక చర్యలు చేపట్టాలని విజ్ఞప్తి

చేశారు. ప్రజా ప్రయోజనాలకు సంబంధించిన ప్రభుత్వ

ఆస్తులను పరిరక్షించడం అధికారుల బాధ్యత అని

గ్రామస్థులు స్పష్టం చేశారు.

